
ПАЗАШЛЮБНАЕ ЖЫЦЦЁ ШЛЯХТЫ ВКЛ
Разглядаюцца маладаследаваныя моманты пазашлюбнага боку жыцця шляхты ВКЛ.

Грамадства ВКЛ мела свае погляды на на-
туральныя i ненатуральныя сексуальныя ад-
носiны, а таксама на дазволеныя i забаро-
неныя. У многiм забарона на тыя цi iн-
шыя стасункi сыходзiла са стаўлення да гэтай
сферы рэлiгii, якая адносiла iх да грахоў-
ных. Найбольш асуджалiся жыццё ў нявенча-
ным шлюбе, дашлюбныя дачыненнi, стасункi
памiж сваякамi, пералюб, бiгамiя, гомасексу-
алiзм, заафiлiя, секс праз гвалт i прастытуцыя.
Немагчыма сцвярджаць, што сексуальныя ста-
сункi шляхты ВКЛ былi толькi у шлюбе. Але
пра пазашлюбныя стасункi адкрыта не гава-
рылася. У асноўным гэта адлюстроўвалася ў
эратычнай лiтаратуры. Паколькi аўтарамi тво-
раў былi мужчыны, то i праблематыка пера-
давалася з iх пункту гледжання, з чаго вы-
нiкала, што для мужчыны было важным за-
давальненне сексуальных патрэбаў у сям’i аль-
бо за яе межамi. Жаночы погляд на сек-
суальную сферу з’явiўся толькi ў XVIII ст.
Адсутнасць задавальнення ў шлюбе цi фiзiяла-
гiчныя патрэбы штурхалi шукаць сувязi ў iн-
шых месцах. Магчымасцей для пазашлюбных
стасункаў было шмат: прыслуга, самотныя асо-
бы, удовы i iнш. Падарожжы таксама выка-
рыстоўвалi не толькi для вывучэння замеж-
ных моў i заняткаў ва ўнiверсiтэтах. Каню-
шы ВКЛ Багуслаў Радзiвiл (1620-1669) быў
добра абазнаны ў парыжскiм жыццi. Ён су-
праваджаў маладога Яна Замойскага па не
зусiм свецкiх раёнах Парыжа, дзе той ат-
рымаў першыя эратычныя поспехi i паразы.
Пошукi сексуальных прыгод былi актуальныя
для вайскоўцаў. К 1557 г. у пастановах для вой-
ска Жыгiмонта Аўгуста было забаронена ва-

зiць з сабой “вясёлых паненак”. Толькi жонкi
мелi права суправаджаць сужэнцаў у вайско-
вых паходах. Жанчыны неадпаведных паводзiн
не павiнныя былi прысутнiчаць у войску. Вайс-
ковыя артыкулы выконвалiся. У ваенных арты-
кулах за 1609 г. на ротмiстраў ускладалiся аба-
вязкi сачыць, каб не было прастытутак у вой-
ску. Далёка не ўсе жонкi выпраўлялiся ў па-
ход. Для сексуальнага задавальнення вайскоўцы
карысталiся не толькi паслугамi прастытутак,
але i гвалтавалi мясцовых дзяўчат i жанчын.
Шлюбныя здрады мелi месца сярод мужчын
i жанчын. Яны сведчылi пра жаданне знайс-
цi задавальненне па-за межамi сям’i. Так, За-
фея Радзiвiлаўна (? – 1614) здрадзiла мужу
Крыштафу Мiкалаю Дарагастайскаму (1562 -
1615), маршалу ВКЛ, па прычыне яго доў-
гай адсутнасцi ў доме i таму, што “купiдон не
раскрываў яму вароты перад страсцю”. Кахан-
кам быў слуга Станiслаў Тымiнскi. Тарэза Га-
сеўская (? – 1708), з’яўляючыся жонкай Юза-
фа Багуслава Служкi, мела стасункi з гетма-
нам ВКЛ Казiмiрам Янам Сапегам. Пасля смер-
цi мужа выйшла замуж за Сапегу ў 1703 годзе.
Такiм чынам, наяўнасць сведчанняў пра па-
зашлюбныя стасункi шляхты ВКЛ не азначае,
што тагачаснае грамадства было амаральным.
Пазашлюбныя стасункi шляхты ВКЛ падля-
галi пэўнай рэгламентацыi на падставе закана-
даўства, кананiчнага права, традыцый i звычаяў.

